
Pengenalan

-
Topik ini membincangkan penerbitan keluk LM, teori permintaan Keyes dan teori penawaran wang.

Teori Permintaan Wang Keynes Dan Penawaran Wang
-
Menurut Keynes (John Maynard Keynes) terdapat tiga motif bagi seseorang memegang wang. 

-
tujuan urus niaga

-
wang diminta untuk membeli barang dan perkhidmatan yang diperlukan. Penggunaan wang untuk urus niaga berhubung secara positif dengan tingkat pendapatan. Ini bermakna semakin tinggi pendapatan seseorang itu, semakin banyak wang diminta.

-
awasan 

-
wang diminta untuk simpanan kecemasan. Motif awasan sama dengan motif urus niaga kecuali motif ini bertujuan untuk kegunaan transaksi masa akan datang yang berupa kecemasan. Dengan itu, permintaan wang untuk awasan berhubung secara positif dengan tingkat pendapatan individu.

-
spekulasi. 

-
wang yang dipegang bertujuan untuk melakukan spekulasi dengan membeli aset kewangan yang memberi pulangan bunga seperti membeli bon untuk mendapatkan keuntungan apabila berlaku perubahan kadar bunga atau perubahan harga. Permintaan wang untuk spekulasi berhubung secara songsang dengan kadar bunga. Apabila kadar bunga meningkat, permintaan wang untuk spekulasi berkurangan dan sebaliknya.

Definisi Keluk LM
-
suatu keluk yang menunjukkan kombinasi r dengan Y apabila pasaran wang berada dalam keadaan keseimbangan. Syarat keseimbangan pasaran wang ialah penawaran wang sama dengan permintaan wang.

Penerbitan Keluk LM Secara Rajah

Penerbitan Keluk LM Secara Algebra

Sebagai contoh, jika Ms = 2000 dan Md = 500 + 0.2Y – 600r, berdasarkan syarat keseimbangan pasaran wang

Titik Keseimbangan Dan Ketakseimbangan Pasaran Wang

-
Titik- Titik Ke Kiri Keluk LM
-
Perhatikan pada titik B, tingkat pendapatannya ialah Y1 dan tingkat kadar bunga adalah lebih tinggi daripada r1 , iaitu r2 . Oleh kerana pada kadar bunga yang tinggi, permintaan wang spekulasi jatuh dan dengan andaian penawaran wang masih tetap sama atau tidak berubah, maka titik B menunjukkan keadaan yang mana penawaran wang melebihi permintaan wang, atau Ms > Md. Pada titik C pula dengan kadar bunga r1 dan pendapatannya Y0 yang lebih rendah daripada pendapatan asal Y1 , bermakna permintaan wang urus niaga jatuh. Dengan itu, jelaslah bahawa pada titik C lebihan penawaran wang juga wujud.
-
Titik- Titik Ke Kanan Keluk LM
-
Di sebelah kanan keluk LM pula terdapat titik-titik D dan E. Pada titik D, tingkat pendapatan ialah Y1 dengan kadar bunga, r0 . Pada titik ini, permintaan wang untuk spekulasi meningkat dan permintaan wang urus niaga konstan. Ini bermakna permintaan wang melebihi penawaran wang. Begitu juga di titik E, permintaan wang melebihi penawaran wang disebabkan pada kadar bunga yang sama r1 dan tingkat pendapatan yang tinggi Y2 , permintaan wang urus niaga meningkat. 
Kecerunan Keluk LM
-
Kecerunan keluk LM ialah nisbah perubahan kadar bunga (dr) bagi setiap unit perubahan dalam pendapatan (dY) dengan andaian faktor lain yang mempengaruhi kedudukan keluk LM tidak berubah. 

-
Kecerunan Keluk LM Secara Rajah

-
Kecerunan Keluk LM Secara Algebra

Perganjakan Keluk LM
-
Faktor yang mempengaruhi anjakan keluk LM antaranya ialah penawaran wang dan perubahan fungsi permintaan wang melalui permintaan wang untuk spekulasi autonomous.

Perubahan Penawaran Wang

· Penawaran wang adalah faktor eksogen. Penawaran wang boleh berlaku apabila kerajaan menambahkan stok wang dalam pasaran.

-
Andaikan BNM telah menambah penawaran wang daripada 1000 kepada 2000 unit. Dengan itu persamaan pendapatan keseimbangan bagi keluk LM1 ialah Y = 3600 + 1000r . Ini bermakna pada kadar bunga 5 peratus, pendapatan ialah 3650 unit dan pada kadar bunga 10 peratus pula pendapatan ialah 3700.

Perubahan Fungsi Permintaan Wang Spekulasi
-
Pertambahan permintaan wang untuk spekulasi mengalihkan keluk permintaan wang ke atas (ke kanan). Dalam kes ini, penawaran wang oleh BNM adalah konstan. Keadaan ini menyebabkan kadar bunga meningkat ke r1 dan titik keseimbangan beralih dari titik A ke titik B. Ini kerana pada r0 , permintaan wang meningkat ke M1 . Oleh kerana penawaran wang ialah M0, masyarakat akan menjual bon untuk memenuhi permintaan wangnya. Kesannya, harga bon turun. Ini bererti kadar bunga meningkat. Keseimbangan akhirnya berlaku di titik B.

-
Berdasarkan pendekatan algebra, katakan permintaan wang untuk spekulasi telah berubah dari 200 – 500r ke 300 – 500r dan pemboleh ubah lain diandaikan tetap. Dengan ini, pendapatan keseimbangan bagi LM2 ialah Y = 1400 + 1000r. Dengan andaian kadar bunga adalah masing-masing pada 5 peratus dan 10 peratus, pendapatan keseimbangan masing-masing ialah 1450 dan 1500 unit.

-
Sekiranya fungsi permintaan wang spekulasi asal berubah daripada k0 = 200 – 500r kepada k0 = 300 – 700r, keluk LM akan beralih ke kiri dan akan menjadi lebih landai seperti ditunjukkan oleh keluk LM3 yang mana Y = 1400 + 1400r.

Jeda Klasik, Keynes Dan Pertengahan Bagi Keluk LM
· Jeda pertengahan 

· Keluk LM yang telah diterbitkan menunjukkan bahawa keluk LM adalah bercerun positif. Keluk LM sebegini dikaitkan dengan keluk LM yang berada pada jeda pertengahan. 
· Pada jeda ini, permintaan wang adalah anjal terhadap kadar bunga. Keadaan ini dikaitkan dengan keadaan ekonomi yang sedang tumbuh. Sekiranya ekonomi negara berada dalam jeda pertengahan, ini bermakna dasar dasar fiskal dan kewangan boleh digunakan untuk meningkatkan keadaan ekonomi ke tahap yang lebih tinggi.

· Jeda Klasik

· Keluk LM pada jeda Klasik pula adalah satu keadaan keluk LM yang berbentuk tegak selari dengan paksi kadar bunga. Ini bermakna, pada keadaan ini permintaan wang tidak anjal sempurna terhadap kadar bunga. Tidak kira sama ada kadar bunga adalah rendah atau sangat tinggi, permintaan wang tidak akan berubah.

· Biasanya bentuk keluk LM yang tegak ini dikaitkan dengan keadaan ekonomi guna tenaga penuh. Pada jeda ini, mazhab Klasik berpendapat cuma dasar kewangan sahaja yang dapat digunakan untuk meningkatkan keseimbangan pendapatan negara ke tahap yang lebih tinggi. 
· Keberkesanan dasar kewangan adalah sepenuhnya dalam jangka pendek. Walau bagaimanapun, dasar fiskal tidak akan berkesan langsung untuk meningkatkan pendapatan negara ke tahap yang lebih tingi. Kesan dasar fiskal mengembang hanya akan meningkatkan kadar bunga.

· Jeda Keynes

· Jeda Keynes pula dikaitkan dengan bentuk keluk LM yang mendatar selari dengan paksi Y. Pada situasi ini, kadar bunga adalah konstan atau berada pada perangkap kecairan. Permintaan wang adalah anjal sempurna. Ini bermakna jika stok wang ditambah keluk LM tidak akan berubah kerana kesemua wang tadi digunakan sebagai baki terbiar. Keadaan ini menyebabkan kadar bunga juga tidak berubah. Hal ini juga dinamakan oleh Keynes sebagai perangkap kecairan. Pada perangkap kecairan, kadar bunga dalam ekonomi berada pada tahap yang paling rendah dan orang ramai menjangkakan bahawa kadar bunga tersebut tidak akan turun lebih rendah daripada tahap yang sedia ada. Jeda ini selalunya dikaitkan dengan ekonomi yang berada dalam kemelesetan.

· Mengikut Keynes, ekonomi yang berada pada tahap ini biasanya berlaku pengangguran. Untuk meningkatkan pengeluaran negara, perlu ditingkatkan perbelanjaan agregat. Permintaan agregat boleh ditingkatkan dengan menjalankan dasar fiskal mengembang.

